
ABSTRAK

Kajian analisis dokumen secara deskriptif ini bertujuan untuk menganalisis dialog dua

hala al-Qur'an dengan menggunakan pendekatan kualitatif dan kuantitatif. Data kajian

ini ialah 179 dialog dua hala al-Qur'an. Data dianalisis dengan menggunakan perisian

N'Vivo berasaskan kerangka analisis wacana yang dikemukakan oleh van Dijk (1998).

Analisis melibatkan tiga struktur iaitu struktur makro, superstruktur dan struktur mikro.

Dapatan analisis struktur makro menunjukkan ayat dialog mempunyai tiga tema utama.

Tema pertama tenia fitrah kejadian manusia yang meliputi asal kejadian manusia dan

sifat-sifat kemanusiaan. Tema kedua tema akidah yang meliputi Islam, Iman dan Tauhid.

Tema ketiga pula tema persoalan-persoalan fiqh. Dapatan analisis superstruktur

menunjukkan ayat dialog banyak terdapat dalam surah panjang yang tidak

membincangkan hukum fardu dan dalam surah makkiyyah. Pemilihan pekata dialog pula

mewakili seluruh makhluk, manakala struktur dialog pula terdiri daripada permulaan,

perkembangan dan peleraian. Pengulangan Ayat dialog dikenal pasti berlaku menerusi

pengulangan peristiwa, ayat dialog dan hujah, Dapatan analisis struktur mikro pula

menunjukkan ayat-ayat dialog terbina berdasarkan ilmu al-Ma 'anl al-Baydn dan al

Bad!'. Dalam konteks ilmu al-Ma 'an!, ayat dialog terbina berasaskan ayat al-Khabar

dan al-Inshii' serta gaya bahasa al-Taqdim dan al-Ta'khir, al-J}iiz, al-Itnsb dan al-Iltifst.

Dalam konteks ilmu al-Bayiin, ayat dialog terbina berdasarkan gaya bahasa al-Kinayah,

al-Majiiz, al-Isti'srah dan al-Taniisub al-Bayiin]: Manakala dalam konteks ilmu al-Badi

pula, ayat dialog terbina berdasarkan gaya bahasa al- Iibiiq dan Uslilb al-Hakim.

Elemen-elemen yang terhasil daripada dapatan analisis ketiga-tiga struktur tersebut telah

menghasilkan kerangka-kerangka asas bagi pembinaan Model Dialog Dua Hala al

Qur'an (MDHQ) yang dikemukakan dalam kajian ini.

ABSTRACT

COMMUNICATION DISCOURSE IN THE QUR'AN:
AN ANALYSIS OF BILATERAL DIALOGUE

This descriptive research is a document analysis conducted to analyse the bilateral

dialogue in al-Quran using qualitative and quantitative approach. The research data

consists of 179 bilateral dialogues found in aI-QuI'an. The data was analysed using

N'vivo software based on discourse analysis framework as suggested by van Dijk

(1998). The analysis involves three structures i.e macro structure, superstructure and

micro structure. Findings of macro structure shows dialogue verses have three main

themes. The first theme is the creation of man and the attributes of humanity. The

second theme covers the Islamic creed which includes Isliim, lmiin and Tawl;Jd. The

third theme talks about the fiqh issues. The findings of superstructure shows that

dialogue verses are found in longer chapters (stirahs) that do not discuss obligatory

matters (fard) and in chapters that were revealed in Makkah (Makkiyyah). The choice of

speakers in the dialogue verses shows that it was meant to all creation, while the

dialogue structure consists of the beginnings, development and dispersal. The repetition

of dialogue verses was identified when a particular event mentioned in al-Qur'an was

repeated again elsewhere and furnished with arguments. The findings ofmicro structure

shows that the dialogue verses was constructed based on Arabic rhetorics al-Ma'iin] al-

Bayiin dan al-Bad/'. In the context of al-Ma 'ani, the dialogue verses was based on al-

Khabar and al-Inshii' with the style ofal-Taqdim and al-Ta'khir, al-Qiiz, al-Itnsb and al-

Iltife: In the context ofal-Bayiin, the dialogue verses were built based on the style of al-

Kiniiyah, al-Majsz, al-Isti'sran and al-Taruisub al-Baysni In the context of al-Badl the

dialogue verses were built on al- Tibsq and Usliib al-Hakim. Elements that have been

found based from the findings of all those structures were used to be the basic

framework ofQuranic Bilateral Dialogue Model as proposed in this research.

PENDAHULUAN

i. Pengenalan

Komunikasi merupakan satu tuntutan hidup. Manusia berkomunikasi pada setiap detik

dalarn semua keadaan sarna ada ketika sedar ataupun tidur. Ketika sedar, harnpir

keseluruhan anggota lahiriah digunakan untuk berkomunikasi seperti lisan, gerakan

badan dan isyarat yang dihasilkan. Manakala ketika tidur, manusia masih lagi berupaya

untuk berkomunikasi iaitu menerusi telinga.

Berdasarkan peristiwa pemuda al-Kahfyang ditidurkan, Allah s.w.t menegaskan

bagaimana pendengaran mereka dijadikan tidak berfungsi serta dihadang agar tidak

berlaku sebarang komunikasi menerusi pendengaran kepada apa-apa bunyi yang boleh

menyebabkan mereka terbangun daripada tidurmereka.' Firman Allah s.w.t;

Maksudnya;

Lalu Karni tidurkan mereka dengan nyenyaknya dalarn gua itu,
bertahun-tahun, yang banyak bilangannya.

Surah al-Kahf(18) : 11

I Alus], Mahmtid bin'Abdullah al- (1995), RUb al-Ma 'linlJITafsfr al-Qur 'lin wa al-Sab' al-Mathsn]; 'All 'Abdullah 'Atiyyah (ed),
Beirut: Dar al-Kutub al-'I1miyyah,j.8, h.202.



Berdialog merupakan cara komunikasi paling dominan dilakukan oleh manusia.

Seseorang yang tidak berkomunikasi tidak mempunyai hubungan dengan apa dan

sesiapa sekalipun. Mereka perlu melibatkan diri dalam aktiviti komunikasi bagi

memastikan keperluan naluri kemanusiaan dipenuhi. Komunikasi dianggap berlaku

apabila sesuatu rangsangan itu memberi kesan kepada pemikiran.' Oleh itu defmisi

komunikasi akan menitik beratkan proses sekumpulan manusia yang mencipta pesan

untuk berhubung, pertukaran informasi dan interaksi menerusi pelbagai cara dan

kegiatan seperti ucapan, tulisan, gerak tubuh dan penyiaran.' Ini termasuklah usaha

untuk melontarkan idea-idea yang besar seperti yang dilakukan oleh Imam al-Shafi'l

yang menggunakan syair sebagai medium komunikasi dalam melontarkan ideologi

pendidikannya."

Pertuturan menggunakan bahasa merupakan aktiviti utama dalam komunikasi tersebut.

Pertuturan ini juga merupakan satu sistem bahasa yang tekal dan sangat berguna untuk

menyampaikan makna melalui bunyi bahasa yang berkenaan.' Oleh itu menerusi dialog,

kemahiran dan keupayaan menggunakan bahasa serta tahap pengetahuan seseorang

teruji. Pekata melewati proses kerahan berfikir, menyatakan pemikiran dalam bentuk

susunan kata-kata secara langsung. Dalam waktu yang sama, segenap pengetahuan

berbahasa digunakan bagi memastikan dialog difahami dan seterusnya diyakini.

Secara umumnya, al-Qur'an merupakan dialog antara Allah s.w.t dengan

hambaNya. Dialog ini diwahyukan dengan pelbagai bentuk gaya bahasa dan tema.

Bahasa pertuturan ini (firman Allah) kemudiannya dicatat menjadikannya bahasa

2Ahmad Kamil Mohamed (1992), Kejayaan Berkomunikasi Dalam Era Masyarakat Informasi, Kuala Lumpur: Nurin Interprise, h. 8-
10.
3Muhamad Mufid (2007), Komunikasi dan Regulasi Penyiaran, Sholehuddin, S.Pdl (ed), Jakarta: Kencana Prenada Media Group, h.

3.
4 Haryati Adni dan Tengku Ghani Tengku Jusoh (2013), Idea-idea Pendidikan Dalam Syair Imam Al-Syafi 'i, The Journal OfAl
Hikmah, Vol 5, h. 49-59.
S Zawawi Ismail (2008), "Penilaian Perlaksanaan Kurikulum Kemahiran Bertutur Bahasa Arab Komunikasi Di sekolah Menengah
Agama Kebangsaan" (Tesis Ijazah Doktor Falsafah Fakulti Pendidikan, Universiti Kebangsaan Malaysia), h.SS. 2

tulisan" tanpa berlaku sebarang pengurangan dalam sebuah penulisan dengan dinamakan

al-Qur'an. Ia kemudiannya dibaca dalam setiap solat yang didirikan. Hakikatnya,

menerusi solat lima waktu, proses dialog antara seorang hamba dengan Allah s.w.t

berlaku. Setiap ayat yang dibaca adalah sebenarnya dialog Allah s.w.t yang berupa

peringatan secara langsung. Bahkan bacaan al-Fatihah, sebenarnya dijawab oleh Allah

s.w.t secara terus sebagaimana yang disabdakan oleh Rasulullah s.a.w.

Maksudnya;

Allah Taala telah berfirman, Aku telah membahagikan solat

kepada dua bahagian antaraKu dan hambaKu. HambaKu akan

dapat apa yang dia minta. Jika hamba itu berkata", "Segala puji
bagi Allah, Tuhan semesta alam", Allah Taala menjawab;
"HambaKu telah memujiKu". Jika hamba itu berkata; "Maha
Pemurah lagi Maha Penyayang", Allah Taala menjawab;
"HambaKu telah memujaKu". Jika hamba itu berkata; "Yang
menguasai hari pembalasan", Allah Taala menjawab; "HambaKu
telah mengagungkanKu". (Dalam satu riwayat) "HambaKu telah

menyerahkan urusannya kepadaKu". Maka apabila hamba itu

berkata; "Hanya kepada Engkaulah kami menyembah dan hanya
kepada Engkaulah kami mohon pertolongan", Allah Taala

menjawab; "lni adalah antaraKu dan hambaKu, hambaku akan

dapat apa yang diminta". Maka apabila hamba itu berkata;
'Tunjukkanlah kami jalan yang lurus. Iaitu jalan orang-orang yang
telah Engkau anugerahkan nikmat kepada mereka; bukan jalan
mereka yang dimurkai (Yahudi), dan bukan pula jalan mereka

6 Zawawi Ismail et aJ. telah menghuraikan perbezaan yang ketara antara bahasa pertuturan dan bahasa tulisan. Antaranya bahasa

pertuturan tidak kekal manakala bahasa tulisan kekal. Lihat Zawawi Ismail et al. (2011), Teknik Pengajaran Kemahiran Bertutur

Bahasa Arab Di SMKA Di Malaysia, GEMA OnJine™ Journal ofLanguage Studies, Volume 11(2) May 2011, h. 67-82. Namun

dalam konteks al-Qur'an, bahasa yang dituturkan (firman Allah) kekal dan menjadi bahasa tulisan sebagaimana ia dituturkan. Ini

merupakan salah satu bentuk keistimewaan bahasa a1-Qur'an.
3



yang sesat (Nasrani) , , Allah Taala menjawab; "Ini adalah untuk

hambaKu dan hambaKu akan dapat apa yang diminta".
7

Dialog penting kerana ia terarah kepada akal manusia secara langsung manakala

al-Qur'an bersandarkan kepada akal dalam membina keimanan setelah melewati proses

membina keyakinan tanpa tekanan dan paksaan." Oleh itu, perlakuan bertutur dan

mendengar sesuatu tanpa pemahaman dan pengertian merupakan gejala kejahilan yang

seiras dengan sifat haiwan. al-Qtir'an menegaskan secara perumpamaan bahawa suara

seruan yang didengari binatang hanya sekadar proses bertutur dan mendengar tanpa ada

pemahaman di sebaliknya. Firman Allah;

Maksudnya:

Dan bandingan (orang-orang yang menyeru) orang-orang kafir

(yang tidak mahu beriman itu), samalah seperti orang yang
berteriak memanggil binatang yang tidak dapat memahami selain
dari mendengar suara panggilan sahaja; Mereka itu ialah orang

orang yang pekak, bisu dan buta; Oleh sebab itu mereka tidak dapat
menggunakan akalnya.

Surah al-Baqarah (2) :171

Dalam konteks sejarah penurunan wahyu, proses dialog antara Jibril a.s dengan

Rasulullah s.a.w merupakan titik mula penting sebelum Baginda s.a.w menerima wahyu

yang pertama. Aishah r.ah. dalam hadis yang panjang menceritakan dialog yang berlaku

antara Nabi s.a.w dengan Jibril a.s sebagai detik-detik awal penerimaan wahyu tersebut

oleh baginda s.a.w. al-Bukhari meriwayatkan;

7 Muslim bin al-I;Iajjaj (t.t.), al-Musnadal-fjaQIb al-Mukhtasar, Muhammad Fu'ad 'Abd. al-Baqi (ed), "Kitab al-Salah", no. hadith:

395, Beirut: Dar Ihya' al-Turath al-'Arabl,j.l, h.296.
8 'All, Sayyid Isma'il (2008), al-HiwsrManhajwa Thaqifah. Kaherah: Dar al-Salam, h.14 & 58.

Maksudnya:

Dari Aishah r.ah umm al-Mukminin, bahawa sesungguhnya ia

berkata; Bermulanya .Rasulullah s.a.w menerima wahyu adalah

dengan mimpi yang benar dalam tidur. Baginda tidak melihat

mimpi tersebut melainkan ia datang seperti pancaran cahaya waktu
subuh. Kemudian baginda mula suka bersendirian di gua I:Iira' dan
beribadat di dalamnya. Baginda beribadat dalam beberapa malam

dan kemudiannya balik ke keluarganya dan berbekal untuk itu.

Kemudian baginda kembali semula kepada Khadijah dan berbekal

seperti biasa sehinggalah datangnya kepada baginda kebenaran

ketika baginda berada di dalam gua Hira'. Maka datang kepadanya
malaikat dan berkata kepadanya; "Bacalah!" Jawab baginda; "Aku
bukan orang yang boleh membaca". Maka malaikat tersebut datang
kepadaku dan memelukku sehingga aku terasa kekuatannya.
Kemudian ia melepaskan aku dan berkata; "Bacalah!" Aku

menjawab; "Aku bukan orang yang boleh membaca". Kemudian ia

datang kepadaku dan memelukku untuk kali yang kedua sehingga
aku merasa kekuatannya. Kemudian ia melepaskan aku, maka ia

berkata; "Bacalah!" Aku menjawab; "Aku bukan orang yang

membaca". Maka ia datang kepadaku dan memelukku untuk kali

yang ketiga. Kemudian ia melepaskan diriku. Maka berkata

malaikat tersebut; "Bacalah dengan nama Tuhan-mu yang telah

mencipta. Dia telah mencipta manusia dari sermpal darah.

Bacalah dengan nama Tuhan-mu yang Maha Mulia' .

al-Qur'an seterusnya menggambarkan bagaimana cara Allah S.W.t berdialog dan

berbicara dengan para Nabi yang diutus. Proses ini berlaku menerusi wahyu dengan cara

9 Bukhari, Muhammad bin Isma'Il al- (1422H), $CJ.{JiQal-Bukhiiri, Muhammad Fu'ad 'Abd, al-Baq] (ed), Kitab Bad' al-Wahy', no.

hadith; 3, Beirut: Dar Tiiq al-Najat, j.l h,7.

diberi ilham atau mimpi, atau dari sebalik dinding iaitu dengan mendengar suara sahaja,

atau dengan mengutus utusan malaikat lalu utusan itu menyampaikan wahyu kepadanya

dengan izin Allah. Firman Allah;

Maksudnya:

Dan tidaklah layak bagi seseorang manusia bahawa Allah
berkata-kata dengannya kecuali dengan jalan wahyu (dengan
diberi ilham atau mimpi), atau dari sebalik dinding (dengan
mendengar suara sahaja), atau dengan mengutus utusan

(malaikat) lalu utusan .itu menyampaikan wahyu kepadanya
dengan izm Allah akan apa yang dikehendakiNya.
Sesungguhnya Allah Maha Tinggi keadaanNya, lagi Maha

Bijaksana.
Surah al-Shura (42) : 51

Perbincangan di atas menunjukkan bahawa berdialog dipraktikkan sebagai

medium untuk berhubung sesama makhluk dan juga di antara makhluk dengan Allah

s.w.t. Ini sekali gus membuktikan bahawa berdialog merupakan satu bentuk komunikasi

yang paling asas. Maka wajarlah ia menjadi metode yang diperintahkan oleh Allah S.W.t

dalam menyampaikan dakwah kepada manusia untuk dipraktikkan secara berhikmat

kebijaksanaan dan nasihat pengajaran yang baik. Firman Allah.'"

10 Lihatjuga surah Ali 'Imran (3) : 64.

Surah al-Nab.! (16) : 125

Maksudnya:

Serulah ke jalan Tuhan-mu (wahai Muhammad) dengan
hikmat kebijaksanaan dan nasihat pengajaran yang baik, dan
berbahaslah dengan mereka (yang engkau serukan itu) dengan
cara yang lebih baik.

ii. Latar Belakang Kajian

Suruhan berdialog dalam al-Qur'an sebenarnya bertepatan dengan sifat kejadian

manusia itu sendiri yang memiliki anugerah al-Bayiin. Firman Allah;

Maksudnya:

Dialah yang telah membolehkan manusia (bertutur) memberi
dan menerima kenyataan

Surah al-Rahman (55) :4

Menurut jumhur ahli tafsir, al-Bayiin bermaksud bertutur, faham dan

memberikan penerangan.'! Allah S.W.t mengajar kepada manusia al-Bayiin dengan

tujuan menjadikan mereka makhluk yang berupaya untuk bertutur, memahami dan

memberikan penerangan tentang sesuatu. Anugerah ini kemudiannya menjadi asas

kepada kehidupan yang penuh makna dan sarat dengan limpah kurniaan. Ini berlaku

apabila manusia menggunakan kelebihan al-Bayiin untuk sentiasa berpesan-pesan

dengan kebenaran dan juga berpesan-pesan dengan kesabaran di samping lisan yang

sentiasa basah dengan zikir kepada Allah dan alunan bacaan al-Qur'an.

11 Andalnsi, 'Abd al-Haq bin Ghalib al-(2001) al-Mubarrar al-WajiZft TajsJr al-Kitab al- 'AziZ, 'Abd al-Salam 'Abd al-Shafi (ed),
Beirut: Dar al-Kutub al- 'Jlmiyyah. j.5 h.223.

7



Dalam konteks lain, kelebihan yang diberikan ini juga tidak terlepas dari

penyalahgunaannya. lni berlaku apabila manusia lupa matlamat asal anugerah tersebut

sehingga mereka menjadi gemar untuk berbantah-bantah dengan kebatilan untuk

menolak kebenaran.V walaupun setiap sesuatu itu telah dihuraikan dalam al-Qur'an

dengan pelbagai cara agar mereka memahaminya.P Firman Allah;

Maksudnya:

Dan demi sesungguhnya Kami telah huraikan dengan berbagai
bagai cara dalam al-Quran ini untuk umat manusia, dari segala
jenis contoh bandingan; Dan sememangnya manusia itu, sejenis
makhluk yang banyak sekali bantahannya.

Surah al-Kahf(18) : 54

Fenomena gemar berdialog dan berdebat boleh dilihat dalam beberapa aspek.

Aspek pertama aspek tauhid. Ini dapat dilihat menerusi dialog perdebatan antara Nabi

Nuh a.s dan kaumnya. Firman Allah;

Maksudnya:
Mereka berkata: "Wahai Nuh! sesungguhnya engkau telah
bertikam lidah membantah kami lalu engkau banyakkan sangat
hujah-hujah semasa mengemukakan bantahan-mu kepada kami;
Oleh itu, datangkanlah azab Allah yang engkau janjikan kepada
kami,jika betul engkau dari orang-orang yang benar".

Surah Hud (11) : 32

12 Shanqit], Muhammad al-Arnin bin Muhammad al- (1996), A¢Wa' al-Bayiin f]Nab al-Qur'iin hi al-Qur'iin. Muhammad 'Abd al
'Aziz aI-KhaiidI (ed), Beirut: Dar aI-Kutub aI-'Ilmiyyah,j.4 h.l03.
13 Lihatjuga surah al-Isra' (17) : 41 dan 89, surah Tiihii (20) : 113, surah aI-Zumar (39) : 27-28 dan surah al-Rum (30) : 58.

Aspek kedua aspek ibadat. Sebagai contoh kepada aspek ini kecenderungan

untuk berdebat berkaitan ibadat haji. Situasi ini menyebabkan Allah s.w.t melarang

berlakunya perdebatan ketika menunaikan ibadat tersebut. Firman Allah;

Maksudnya:

(Masa mengerjakan ibadat) haji itu ialah beberapa bulan yang
termaklum. Oleh yang demikian sesiapa yang telah mewajibkan
dirinya (dengan niat mengerjakan) ibadat haji itu, maka tidak
boleh mencampuri isteri, dan tidak boleh membuat maksiat, dan
tidak boleh bertengkar, dalam masamengerjakan ibadat haji.

Surah al-Baqarah (2) : 197

Aspek ketiga kecenderungan manusia untuk mempertahankan kebatilan.

Kecenderungan untuk berhujah seperti ini dilarang oleh Allah s.w.t. Firman Allah;

Maksudnya:

Sedarlah! kamu ini orang-orang (yang telah menyimpang dari

kebenaran), kamu telah berhujah membela mereka (yang
bersalah) dalam kehidupan dunia ini, maka siapakah yang akan

berhujah kepada Allah untuk membela mereka itu pada hari
kiamat kelak? Atau siapakah yang akan menjadi pelindung
mereka (dari azab seksa yang disediakan oleh Allah)?

Surah al-Nisa' (4) : 109

Aspek keempat pula sikap manusia yang suka membantah dengan tidak

berdasarkan kepada sebarang ilmu pengetahuan atau sebarang petunjuk bahkan dan

tidak berdasarkan mana-mana sumber yang menerangkan kebenaran. Firman Allah;

Maksudnya:

Dan ada di antaramanusia yangmembantah perkara-perkara yang
berhubung dengan Allah dengan tidak berdasarkan sebarang
pengetahuan, dan ia menurut tiap-tiap syaitan yang telah sebati

dengan kejahatan.
Surah al-ijaj (22) : 3

Ini juga dapat dilihat menerusi firman Allah;

Maksudnya:

Dalam pada itu, ada di antara manusia orang yang membantah

mengenai (sifat-sifat) Allah dengan tidak berdasarkan sebarang
pengetahuan atau sebarang petunjuk; Dan tidak juga
berdasarkan mana-mana kitab Allah yang menerangi
kebenaran.

Surah Luqman (31) : 20

Bahkan sifat suka berdebat dan berdialog ini akan kekal berterusan sehingga tiba

masanya mereka berhujah pada diri sendiri pada hari akhirat di hadapan Allah s.w.t.

Hari di mana disempurnakan balasan atas setiap sesuatu yang telah dilakukan. Firman

Allah:

Maksudnya:

Pada hari tiap-tiap diri datang membela dirinya semata-mata,
dan tiap-tiap diri disempurnakan balasan apa yang ia telah

